Yr Arglwydd Shaftesbury

Anthony Ashley Cooper

[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]
Adnoddau: Mae Ppt wedi ei baratoi ond nid oes rhaid ei ddefnyddio.
· Mae rhai plant yn hoffi dod i’r ysgol ac mae’n nhw’n hoffi gwaith cartref. Mae nhw’n hoffi ymchwilio a dysgu. Mae plant eraill yn casáu gwaith cartref. Dydyn nhw ddim eisiau gweithio ar ôl mynd adref – mae nhw eisiau gwylio’r teledu neu chwarae ar y cyfrifiadur. Mae rhai plant yn gofyn “Pam mae’n rhaid i fi fynd i’r ysgol?”
· Roedd na adeg pan doedd na ddim ysgol – byth! Doedd dim rhaid i blant fynd i’r ysgol o gwbl. Grêt meddech chi! Na ... doedd o ddim mor grêt â hynny. Roedd rhaid i’r plant wneud pethau eraill. 
· Gweithio mewn ffatri am 18 awr y dydd, gweithio mewn pwll glo neu lanhau simneiau. Roedden nhw’n dechrau gweithio yn ifanc iawn – yn 3 neu 4 mlwydd oed. Roedd miloedd o blant yn marw bob blwyddyn am eu bod yn gweithio gormod. Doedd na ddim rheolau i’w cadw nhw’n saff yn y gwaith.
· I bwy mae’r diolch am y newidiadau mawr sy wedi digwydd ers Oes Fictoria? Pwy aeth ati i newid y rheolau a pham?
· Mae’r diolch i Gristnogion. Dynion Cristnogol oedd y cyntaf i siarad yn erbyn plant yn gweithio mewn ffatrïoedd. Un o’r enwocaf oedd yr Arglwydd Shaftesbury. 
Sleid 1: llun o Shaftesbury
· Yn 1833 dwedodd Shaftesbury mai am 10 awr y dydd y dylai plant weithio mewn ffatri. Mae hyn yn swnio’n ormod i ni – ond gwrthododd y llywodraeth ei gynnig. Roedden nhw eisiau i blant weithio mwy na 10 awr y dydd.   
Sleid 2: Ffatrïoedd yn Manceinion, 1870au
· Ond oherwydd gwaith Shaftesbury penderfynodd y llywodraeth wneud rhai newidiadau. Doedd plant o dan 9 oed ddim yn cael gweithio mewn ffatrïoedd, a ‘dim ond’ 8 awr y dydd oedd plant rhwng 9 ac 13 oed i fod i weithio. 
Sleid 3: Ysgol i’r Tlodion
· Roedd Shaftesbury yn gweld bod rhaid i blant gael addysg. Gwelai mor werthfawr fyddai iddyn nhw allu darllen a sgwennu fel eu bod yn gallu cael gwell cyfle yn y byd. Felly helpodd Shaftesbury i sefydlu ‘Ragged Schools’ sef ysgolion ar gyfer plant tlawd, a rhoddodd arian i Thomas Barnardo i wneud yn siwr fod dim plant yn gorfod cysgu ar y strydoedd.
Sleid 4: Plentyn mewn pwll go
· Doedd pobl Oes Fictoria ddim yn sylweddoli fod plant bach a gwragedd yn gweithio dan y ddaear, a’r Arglwydd Shaftesbury oedd un o’r cyntaf i ddweud bod hyn yn ofnadwy. Yn 1842 pasiwyd deddf oedd yn stopio plant rhag gweithio o dan ddaear.
· Daliodd Shaftesbury ati gydol ei fywyd i gesio gwella cyflwr bywyd plant a gweithwyr.  Roedd ei ffydd yn Iesu yn bwysig iddo, ac roedd ei ffydd yn golygu ei fod eisiau helpu pobl eraill. Dyma adnodau pwysig o’r Beibl:
Sleid 5: Yr adnod isod
Llyfr Mathew, pennod  7, adnod 12 -  “Dylech chi bob amser drin pobl eraill fel byddech chi’n hoffi iddyn nhw eich trin chi.”
Roedd Shaftesbury yn gwneud ei orau i wneud beth roedd y Beibl yn ei ddweud am ei fod yn caru Iesu Grist. 
Gweddïwn: Ein Tad, diolch am yr Arglwydd Shaftesbury a dynion a merched tebyg iddo a weithiodd yn galed i wella bywydau plant tlawd. Diolch fod Shaftesbury wedi bod yn ufudd i ti, y Duw sy’n llawn cariad. Diolch ei fod eisiau dangos cariad Iesu drwy gadw plant yn ddiogel. Amen. 

